
shivachAmarastuti

ஶிவசாமரஸ்துதி:

அதிபீ⁴ஷணகடுபா⁴ஷணயமகிங்கிரபடலீ
க்ரு’ததாட³நபரிபீட³நமரணாக³மஸமயே ।

உமயா ஸஹ மம சேதஸி யமஶாஸந நிவஸந்
ஶிவஶங்கர ஶிவஶங்கர ஹர மே ஹர து³ரிதம் ॥ 1॥

அதிது³ர்நய சடுலேந்த்³ரிய ரிபு ஸஞ்சய த³லிதே
பவி கர்கஶ கடு ஜல்பித க²லக³ர்ஹண சலிதே ।

ஶிவயா ஸஹ மமசேதஸி ஶஶிஶேக²ர நிவஸந்
ஶிவஶங்கர ஶிவஶங்கர ஹர மே ஹர து³ரிதம் ॥ 2॥

ப⁴வப⁴ஞ்ஜந ஸுரரஞ்ஜந க²லவஞ்சந புரஹந்
த³நுஜாந்தக மத³நாந்தக ரவிஜாந்தக ப⁴க³வந் ।

கி³ரிஜாவர கருணாகர பரமேஶ்வர ப⁴யஹந்
ஶிவஶங்கர ஶிவஶங்கர ஹர மே ஹர து³ரிதம் ॥ 3॥

ஶக்ரஶாஸந க்ரதுஶாஸந சதுராஶ்ரம விஷயே
கலி விக்³ரஹப⁴வது³ர்க்³ரஹரிபுது³ர்ப³ல ஸமயே ।

த்³விஜ க்ஷத்ரிய வநிதாஶிஶுத³ர கம்பித ஹ்ரு’த³யே
ஶிவஶங்கர ஶிவஶங்கர ஹர மே ஹர து³ரிதம் ॥ 4॥

ப⁴வ ஸம்ப⁴வ விவிதா⁴மய பரிபீடி³த வபுஷம்
த³யிதாத்மஜ மமதாப⁴ர கலுஷீக்ரு’த ஹ்ரு’த³யம் ।

குரு மாம் நிஜ சரணார்சந நிரதம் ப⁴வ ஸததம்
ஶிவஶங்கர ஶிவஶங்கர ஹர மே ஹர து³ரிதம் ॥ 5॥

இதி ஶிவசாமரஸ்துதி:ஸமாப்தா ।

The expanded version that includes the verse refrain is

the shrIshivashankarastotram.

